
INTERNACIONAL

Integrarse na lusofonia de costas a Portugal

Descripcion

O debate sobre o estado da autonomia saldouse en materia de accién exterior cunha aparentemente contraditoria aposta
en solitario do PP pola lusofonia sen achegarse mais a Portugal e coa acusacion unanime de todo o Parlamento de Galicia
contra Noruega de incumprir o Convenio Europeo de Dereitos Humanos.

O debate sobre o estado da autonomia saldouse en materia de accion exterior cunha aparentemente contraditoria aposta
en solitario do PP pola lusofonia sen achegarse mais a Portugal e coa acusacion unanime de todo o Parlamento de Galicia
contra Noruega de incumprir o Convenio Europeo de Dereitos Humanos.

O debate politico parlamentario galego esta tan enquistado e cheo de trampas que a recente sesién anual sobre o estado
da autonomia permitiu ver como o PP aprobou unha proposta do presidente da Xunta, Alberto Nufiez Feijéo, para integrar
a Gallicia na lusofonia que foi rexeitada por toda a oposicion agas as duas deputadas do grupo mixto. Ao tempo, 0 grupo
gue sustenta o Goberno vetou outra peticion do PSdeG, apoiada polo resto da Camara, para impulsar a cooperacién con
Portugal. Mais lusofonia pero sen Portugal. O diafio esta nos detalles.

Desde que comezou a crise, a accion exterior ven estando practicamente desaparecida das sesions anuais de
politica xeral. As propostas nesa materia do PP vifianse centrando case en exclusiva na internacionalizacion das empresas
galegas e as poucas da oposicion, rexeitadas, non conseguian sequera crear moito debate. Este ano algo cambiou nas
formas, pero esta por ver a stia concrecion no fondo.

“Anuanciolles que pofieremos en marcha os mecanismos para que Galicia se incorpore & Comunidade de Paises de
fala luséfona”. Ese foi o gran anuncio en materia de accién exterior que fixo Feijéo durante o seu discurso inicial no debate
sobre o estado da autonomia deste ano, no que relegou a internacionalizacion das empresas galegas ao final de toda a
sUa intervencion. Pero a aposta presidencial pola lusofonia pronto se somerxeria en dubidas. Un dia despois da
intervencién de Feijoo, o texto literal da proposta de resolucion presentada polo PP para o seu debate e aprobacion
limitouse a pedir “afondar nas relaciéns internacionais cos paises de fala luséfona”, xa sen citar expresamente a
Comunidade dos Paises de Lingua Portuguesa (CPLP).

A proposta verbal de Feijoo vai mais ala do que obriga a denominada lei Paz Andrade, aprobada hai un ano e
medio por iniciativa cidada e cuxo texto concorda mais coa lifia xeneralista da resolucién do PP que coa concrecion do
discurso do presidente. A norma en vigor limitase a pedir que se promovan as relaciéns “a todos 0s niveis cos paises de
lingua oficial portuguesa”, sen citar nin insinuar a sia maxima organizacion interestatal. Por outra banda, a aposta de
Feijoo pola CPLP tera que enfrontarse as reticencias do Ministerio de Exteriores cara a institucionalizacién da accion
exterior das comunidades autébnomas. A realidade é que a CPLP esta formada por estados soberanos (Portugal, Brasil,
Angola, Cabo Verde, Mozambique, Guinea Bisau, Guinea Ecuatorial, S&o Tome e Principe e Timor-Leste), asi que haberia
que preguntarse se a proposta de Feijoo é que sexa Espafia a que se integre na comunidade, que o faga Galicia ou que a
comunidade auténoma asuma un papel menor, de observador.

A iniciativa ainda ten que concretarse, pero pode tamén que s6 fose un truco parlamentario. Porque a proposta do
PP sometida a votacion incluia tamén noutro punto unha defensa expresa da politica lingliistica da Xunta. Inasumible para
0S grupos da oposicién, que votaron en contra de toda a proposta.

Esa estratexia de xuntar nunha mesma proposta para a sta votacion duas iniciativas politicas distintas, unha
aceptable polo contrincante politico e outra non, pairou sobre a negativa do PP a aprobar a peticion do PSdeG de
intensificar as relacidns con Portugal. Os socialistas pediron “impulsar a cooperacion transfronteiriza con Portugal,
favorecendo un recofiecemento mutuo de gran parte dos datos oficiais publicos emitidos polas respectivas administracions,
e permitindo & cidadania e as empresas de ambos os dous paises a utilizacion da maioria dos servizos publicos, asi como
a creacién de novos equipamentos publicos concibidos, desde o seu inicio, para 0 uso comdn a ambos os dous lados da
fronteira, reducindo custos, aumentando a eficiencia e permitindo estreitar lazos & poboacién das rexiéns transfronteirizas”.

A proposta nada contradi do traballo que xa vefien facendo lentamente a Eurorrexion, coxestionada pola Xunta, ou as
eurocidades de Chaves-Verin e Tui-Valenca. Pero o PSdeG xuntou esa proposta con outra que criticaba a ineficiencia da
Xunta ao executar fondos europeos e insinuaba fraudes na sta xestién. Inasumible para o PP, que votou en contra de todo.

Xunto coa aposta pola lusofonia, a outra grande proposta de caracter exterior aprobada polo Parlamento, por
unanimidade, foi unha do BNG en apoio aos marifieiros galegos que durante anos cotizaron en Noruega sen obter nada a
cambio. A iniciativa é especialmente dura e insta a Xunta a “esixir do Estado espafiol que presente unha demanda
interestatal contra Noruega diante do Tribunal Europeo de Dereitos Humanos por incumprimento do Convenio Europeo de
Dereitos Humanos”.

Pouco mais de si deu o debate sobre o estado da autonomia en materia de accion exterior. Do total de 200
propostas presentadas polos catro grupos parlamentares aprobaronse 50 (as 40 do PP e outras 10 da oposicion) das que
catro tefien algin compofiente internacional, ainda que sexa moi remoto. Xunto coa aposta pola lusofonia, o PP aprobou
tamén en solitario seguir incentivando a internacionalizacion da economia galega (agora apostando por empresas
individuais mais que por sectores no seu conxunto) e aumentar a celebraciéon de eventos deportivos de caracter
internacional para potenciar a imaxe de Galicia. Por unanimidade aprobouse unha proposta do PSdeG para que o Estado
incremente medios materiais e humanos para facilitar a participacion electoral dos galegos residentes no estranxeiro.

Entre as proposicions rexeitadas pola maioria absoluta do PP, co apoio do PsdeG, figuran duas de AGE e BNG
reclamaron o dereito de Galicia a decidir como naciéon no mundo. Na slia, AGE fai unha longa exposicién de antecedentes
na que lembra que Galicia esta “recofiecida internacionalmente como nacién desde que participou como tal no IX
Congreso de Nacionalidades Europeas, organismo da Sociedade de Nacions, que se celebrou do 16 ao 18 de setembro
de 1933", representada entén por Placido Castro.

Tampouco tiveron éxito PSdeG e AGE pedindo & Xunta un plan galego de asilo ante a crise dos refuxiados; nin
AGE reclamando, co apoio do resto da oposicién, mais barcos militares para a Armada espafiola; nin PSdeG, AGE e BNG
demandando cambios na politica pesqueira europea, cuestion xa case mais interna que externa. Por Ultimo AGE, a
formacion que mais retérica internacionalista empregou mesmo nas propostas de politica interna (cita incluida &
Conferencia de Alma Ata de 1978 da OMS e UNICEF sobre a Atencion Primaria para reclamar a sta mellora en Galicia),
instou a denunciar os tratados de comercio internacional que estan sendo negociados na actualidade.

Ainda que en total se aprobaron este ano menos propostas que o ano pasado, 50 fronte a 56, a presenza entre
elas de materias relacionadas coa accién exterior € superior. O que esta por comprobarse € o seu cumprimento futuro.

